
विषय: अन्य देशों के साथ कृषि में सहकारिता के लिए करार
3241. श्री अमर शंकर साबलेः 
क्या कृषि एवं किसान कल्याण मंत्री यह बताने की कृपा करेंगे किः

(क) क्या यह सच है कि भारत ने गत तीन वर्षों के दौरान कृषि और सम्बद्ध क्षेत्रों में सहयोग के लिए लगभग 20 देशों के साथ करार किया है;
(ख) यदि हां, तो इन देशों के साथ क्रियाकलाप के विनिमय का ब्यौरा क्या है;
(ग) क्या इस करार में दोनों देशों के प्रतिनिधियों को लेकर संयुक्त कार्य समूह गठित करने का भी प्रावधान है; और
(घ) यदि हां, तो तत्संबंधी ब्यौरा क्या है?
उत्‍तर
कृषि एवं किसान कल्‍याण मंत्रालय में राज्‍य मंत्री (श्री गजेंद्र सिंह शेखावत)

 (क) एवं (ख) महोदय, कृषि एवं किसान कल्‍याण मंत्रालय ने पिछले तीन वर्षों और वर्तमान वर्ष (अब तक) के दौरान कृषि एवं संबद्ध क्षेत्रों में समझौता 16 ज्ञापनों/करारों पर हस्‍ताक्षर किए हैं। विवरण निम्‍नानुसार हैं: 
	वर्ष 
	देश 

	2015  
	मंगोलिया।

	2016
	अर्मेनिया, मेडागास्कर, लिथुआनिया, जापान, किर्गिस्तान, ब्राजील

	2017
	संयुक्त अरब अमीरात, केन्या, पुर्तगाल, मॉरीशस, पोलैंड, फिलिस्तीन, फिलीपींस और इटली

	2018(अब तक)
	ईरान।



इन समझौता ज्ञापनों/करारों में सहकारिता के क्षेत्रों में अन्‍य बातों के साथ-साथ अनुसंधान एवं विकास, उत्‍पादकता में वृद्धि करना, फसलोपरांत प्रबंधन, मूल्‍य वर्धन/खाद्य प्रसंस्‍करण, पादप संरक्षण, पशुपालन, पशु विज्ञान, डेयरी एवं मात्‍स्‍यिकी, व्‍यापार में वृद्धि व पारस्‍परिक आदान-प्रदान, वैज्ञानिकों के पारस्‍परिक दौरे, तकनीकी विशेषज्ञता का पारस्‍परिक आदान-प्रदान, जर्मप्‍लाज्‍़म का आदान-प्रदान, प्रौद्योगिकी का अंतरण, नई प्रौद्योगिकियों के प्रदर्शन के लिए विभिन्‍न क्षेत्रों में उत्‍कृष्‍टता केन्‍द्रों की स्‍थापना आदि में सहयोग शामिल है। 

(ग) एवं (घ) जी हां। अर्मेनिया, मेडागास्कर, जापान, किर्गिस्तान, पुर्तगाल, केन्या, पोलैंड, फिलिस्तीन, फिलीपींस, इटली और ईरान के साथ हस्‍ताक्षरित किए गए समझौता ज्ञापनों/करारों में दोनों देशों के प्रतिनिधियों को लेकर संयुक्त कार्य समूह/ कार्यकारी समूह / कृषि संचालन समिति के गठन का प्रावधान है।     
*****
